
[᭒ 2B]

᭒

ᬧ᭄ᬘᬧ᭄ᬤᬶᬲᬶᬲᬶ᭞ᬦᬾᬤᬶᬢ᭄ᬗᬄᬫᬭᬶᬗ᭄ᬕᬶᬢ᭄᭞ᬧᬧᬢᭀᬮᬦ᭄ᬮᬶᬓᬶᬂᬧᬓᬸ᭞ᬲᬸᬩᬫᬢ᭄ᬭᬧ᭄ᬕᬾᬦ᭄ᬤᭀᬗᬦ᭄᭞ᬢᬢᬫ᭄ᬬᬗᬦ᭄ᬧᬕᬸᬮᬦ᭄ᬢᬶᬂ᭞ᬯ᭄ᬦᬶᬕᬳᬦ᭄ᬤᭀᬦ᭄ᬓᬬᬸᬦᬾᬕᬮ᭄ᬮᬶᬓᬦ᭄᭟ᬮ᭄ᬯᬲ᭄ᬫᬦ᭄ᬤᬸᬲ᭄ᬓᬓᬬᭂᬳᬦ᭄᭞ᬤᬲ᭄ᬍᬫᬄᬫᬵᬫ᭄ᬩᬸᬄᬫᬲᬶᬲᬶᬕ᭄᭞ᬩᬳᬸᬢ᭄ᬓᬦᬾᬓᬧᬯᭀᬦ᭄

ᬮᬦ᭄ᬫᭂᬫᬳᭂᬦᬂᬳᬧᬶ᭞ᬳᬲᭂᬧ᭄ᬫ᭄ᬜᬦ᭄ᬳᬱ᭄ᬝᬗ᭄ᬕᬶ᭞ᬲᬳᬂᬤᬧ᭄ᬕᬧ᭄ᬫᬚᬕᬳᬸ᭞ᬗ᭄ᬮᬄᬲᬧᬸᬢ᭄ᬳᬪᬦᬂ᭞ᬢ᭄ᬫᭀᬦ᭄ᬢᭂᬫᭀᬦ᭄ᬳᬸᬮᬶᬗᬸᬦᬶ᭞ᬲᬸᬩᬵᬩᬸᬳᬸᬓ᭄ᬳ᭄ᬬᬚ᭄ᬯᬲᬭᬾᬩᬾᬢᬂ᭟ᬲᬕᬾᬢ᭄ᬲᬸᬳᬸᬤ᭄ᬫᬩᬦ᭄ᬢᬦᬦ᭄ᬗᬮ᭄ᬬᬂᬢᭀᬬᬫᬗᭂᬢᬶᬲᬶᬦ᭄᭞ᬢ᭄ᬓᬦᬶᬂᬩᬦ᭄ᬢᭂᬦ᭄ᬓᬩᬾᬮᭀᬂ᭞ᬢᬦᬸᬘᬧᬦᬾ

ᬤᬶᬮᬗ᭄ᬓᬶᬃ᭞ᬤᬶᬧᬯᭀᬦ᭄ᬲᬧᬶᬂᬓᬸᬭᬶ᭞ᬤᬶᬢᬋᬢᭂᬧᬦ᭄ᬓᬧᬸᬮᬸ᭞ᬤᬶᬬᬾᬄᬓᭀᬩᬢᬸᬪᬱᬵ᭞ᬢ᭄ᬓᬦᬶᬂᬓᬩᬤᬦ᭄ᬲᬫ᭄ᬧᬶ᭞ᬲᬾᬫ᭄ᬩᬾᬍᬲᬸᬂ᭞ᬢ᭄ᬓᬦᬶᬂᬲ᭄ᬤᬳᬦ᭄ᬧᬩ᭄ᬯᬦ᭄᭟ᬦᬾᬦᬾᬮᬸᬄᬢ᭄ᬯᬭᬵᬳᬸᬦᬶᬗᬵ᭞ᬬᬵᬦᬸᬫ᭄ᬤᭂᬫ᭄ᬳᭂᬗ᭄ᬓᬶᬲ᭄ᬳᭂᬗ᭄ᬓᬶᬲ᭄᭞ᬫᬜ᭄ᬚ᭄ᬭᬧᬧᬕᭂᬭᭀᬓ᭄ᬕᭂᬭᭀᬓ᭄᭞ᬧ᭄ᬬᬦᬓ᭄ᬜᬦᬾᬧᬕᬸᬮᬦ᭄ᬢᬶᬂ᭞

ᬳᬤᬵᬫ᭄ᬕᭂᬫᬜᬫ᭄ᬧᬶᬂ᭞ᬮᬾᬦᬸᬗ᭄ᬓᬬᬓ᭄ᬫᬜᬺᬓᬸᬢᬸᬢ᭄᭞ᬳᬦᬫᬳᭂᬧ᭄ᬓᬢᭂᬩᬾᬦᬦ᭄᭞ᬦᬾᬧᬮᬶᬂᬓ᭄ᬢᬸᬢ᭄ᬗᬓ᭄ᬩᬶᬦ᭄᭞ᬗ᭄ᬮᬸᬢ᭄ᬩᬯᭀᬂ᭞ᬢᬸᬗ᭄ᬕᬮ᭄ᬗᭂᬦ᭄ᬤᬸᬲᬶᬦ᭄ᬓᭀᬘᭀᬓᬂ᭟ᬦᬳᬶᬓ᭄ᬢᬸᬢ᭄ᬩᬗᬸᬦ᭄ᬗᬸᬮᬾᬧᬢ᭄᭞ᬕᬸᬢ᭄ᬕᬸᬢᬸᬫᬵᬫᬗᭂᬢ᭄ᬓᬶᬄ᭞ᬫᬗ᭄ᬮᬶᬂᬢᭀᬂᬤᬤᬶᬓᭀᬘᭀᬓ᭄᭞ᬫᬗᬸᬮᬮᬂᬫᬗᬸ

[᭓ 3A]

ᬮᬮᬶᬂ᭞ᬦᬾᬮᬾᬦᬦ᭄ᬧᬤᬗ᭄ᬮᬶᬂ᭞ᬳᬤᬗ᭄ᬯᬓᬯᬸᬓ᭄ᬓᬯᬸᬓ᭄᭞ᬮᬾᬦᬾᬫᬦ᭄ᬳᭀᬳᭀᬂᬤᭀᬳᭀᬂ᭞ᬦᬾᬦᬾᬲ᭄ᬭᬓ᭄ᬲ᭄ᬗᬶᬲ᭄ᬗᬶ᭞ᬦᬾᬦᬾᬩᬾᬳᬾᬂᬕ᭄ᬭᬾᬂᬕ᭄ᬭᬾᬂᬤᬶᬢ᭄ᬩᬾᬦᬦ᭄᭟ᬳᬤᬵᬫᭂᬘᬸᬓᬓ᭄ᬲᬵᬓ᭄ᬱᭀᬓᬦ᭄᭞ᬫᬕᬸᬬᬂᬦᬕᬶᬄᬩᬾᬕᬸᬮᬶᬂ᭞ᬦᬾᬫᬜᬶᬂᬩᬩᬃᬫᬕᬦ᭄ᬤᭀᬂ᭞ᬗᬸᬲᬸᬤ᭄ᬩᬯᭀᬂ

ᬫᬗᬭᬶᬜᬶ᭞ᬢᬦᬶᬫᬦᬶᬗᭂᬄᬫᬸᬜᬶ᭞ᬫᬗ᭄ᬮᬶᬂᬫᬗᬸᬮᬸᬦ᭄ᬳᬸᬮᬸᬦ᭄᭞ᬦᬕᬶᬄᬲᬲᬢᬾᬘᬮᭀᬦ᭄᭞ᬦᬾᬩᬗ᭄ᬓᭂᬂᬓ᭄ᬯᬢ᭄ᬫᬫᭂᬦ᭄ᬕᬶᬮ᭄᭞ᬧᬶᬦᬄᬩᭂᬓᬸᬢ᭄ᬦᬕᬶᬄᬩᬮᬸᬂᬕᬕᬵᬭᬾᬗᬦ᭄᭟ᬮᬾᬦᬾᬩᬗᬸᬦ᭄ᬫᬦᭂᬮᬦᬂ᭞ᬩᬯᬸᬲ᭄ᬤᬸᬓ᭄ᬦᬕᬶᬄᬦᬰᬶ᭞ᬳᬤᬵᬫᬋᬩᬸᬢᬶᬦ᭄ᬜᭀᬜᭀ᭞ᬫᬕᬸᬚᭂᬂᬧ

ᬤᬵᬫᬗ᭄ᬮᬶᬂ᭞ᬮᬾᬦᬾᬫᬗᬭᬶᬂᬳᬸᬭᬶᬂ᭞ᬫᬘᬭᬫᬦ᭄ᬢᬶᬕᬂᬩᬸᬩᬸᬂ᭞ᬳᬤᬵᬗᭀᬘᭀᬓᬓᭀᬘᭀᬃ᭞ᬦᬾᬜᭀᬫᬦ᭄ᬫᬗᬲ᭄ᬕᬲ᭄ᬤᬶᬂᬤᬶᬂ᭞ᬫᬩ᭄ᬬᬬᬸᬳᬦ᭄᭞ᬳ᭄ᬮᬶᬗᬾᬫᬢ᭄ᬭᬬᬸᬳᬦ᭄᭟ᬲᬕᬾᬢ᭄ᬗᭂᬦ᭄ᬤᬸᬲᬶᬦ᭄ᬗᭂᬭᬫᬂ᭞ᬫᬦᬶᬗᭂᬄᬧ᭄ᬬᬦᬓᬾᬗ᭄ᬮᬶᬂ᭞ᬓᬧᬸᬧᬸᬗᬦ᭄ᬳᭀᬬᭀᬂᬳᭀᬬᭀᬂ᭞ᬳᬸ

ᬲᬧ᭄ᬫᬢᬦᬾᬦᬸᬓᬧᬶᬢ᭄᭞ᬓᭀᬭᬾᬲ᭄ᬫᬗᭂᬦ᭄ᬢᬄᬕ᭄ᬦᬶᬢ᭄᭞ᬫᬕᬲ᭄ᬕᬲᬦ᭄ᬕᭂᬭᬓ᭄ᬕᭂᬭᬸᬓ᭄᭞ᬢᬧᬶᬳᬾᬩᭂᬓ᭄ᬫᬢᬸᬫ᭄ᬫᬵ᭞ᬩᬸᬓᬵᬢᭀᬂᬓ᭄ᬬᬂᬳᬓ᭄ᬝᬶ᭞ᬮᬾᬦ᭄ᬫᬢᬮᬸᬄ᭞ᬧ᭄ᬬᬦᬓ᭄ᬜᬦᬾᬫᬩᬸᬬᬕ᭄᭟ᬳᬸᬓᬸᬄᬩᬗᬸᬦ᭄ᬢᬦᬶᬮᭀᬕᬲ᭄᭞ᬦᬸᬫᬢᬸᬫᬲᬶᬓ᭄ᬲᬶᬓ᭄ᬲᬶᬓ᭄ᬲᬶᬓ᭄᭞ᬓᬸᬢᬸᬦᬾ

